
2024-cü yılın Harman ayın (avgust) 9-11 günnerindä Vengriyanın Bács-Kiskun Bölgesinin Bugac kasabasının 

Biz türk dünnääsının bir payıyız – 
Vengriyada IX-cu Hun-Türk Kurultayı

Parkın açılışına katıldılar diil salt 
kongazlılar hem Gagauziyadan insan-

Kongazda “GagauziyaLand” dinnenmä 
hem şennenmä parkı açıldı

Harman ayın (avgust) 18-dä Kongaz küüyündä büük şenniklän hem 
tantanalıklan açıldı “GagauziyaLand” dinnenmä hem şennenmä parkı, 
angısını adadıydı yapmaa şindiki Gagauziya Başkankası hem onun ko-
mandası.

nar, ama Moldovanın başka erlerindän, 
ölä nicä Basarabka, Çimişli, Kantemir, 

Kaul, Kauşan, Leova, Taraklı hem baş-
ka kasabalar hem rayonnar. Belli ki, 
o insannarın çoyu gelmiştilär kendi 
uşaklarınnan hem unukalarınnan.

Lääzım urgulamaa, ani “Gaga-
uziyaLand” parkını kuran adamnar 
açıkladılar, ki hepsinä deyni burada-
kı atrakționnar hem türlü konkursalar 
parasızdır hem kuruldu o, bakmadaan 
ana-boba gelirlerinä, herbir evlada ko-
laylık olsun uşaklıın hem şenniin dadı-
nı almaa deyni.

“GagauziyaLand” dinnenmä hem 
şennenmä parkın açılışında bildirildi, 
ani tamojnedä varmış taa atrakționnar, 
angılarının Moldovaya girişindä şindi-
lik zorluk çekiler.

“GagauziyaLand” parkın ofițial 
açılış şiridini kestilär: Gagauziya Baş-
kankası Evgeniya GUȚUL, Gagauziya 
Halk Topluşu Başı Dimitriy KONS-
TANTİNOV, Moldova Parlamentının 
deputatları Vasiliy BOLÄ, Marina TA-
UBER, Aleksandr SUHODOLSKİY 
hem Kongaz küüyün primarı Mihail 
ESİR.

Moldova Respublikası baamsızlıı 
Günü şindiyädän sade bir gün bakılar-
dı, ama bu yıl, bezbelli Canavar ayın 
(oktäbri) 20-dä yapılacek Moldova 
Prezidentı seçimnerinnän ilgili olarak, 
o 3 gün bakıldı – Harman ayın (avgust) 
26-da, 27-dä hem 28-dä.

Kutlama sırası Kişinevun ana mey-
danında çeşitli politika hem kultura sı-
ralarınnan yapıldı hem onun için yak-
laşık 10 milion ley para harcandı.

Moldovanın 33-cü
baamsızlık Günü
3 gün bakıldı

Her yılın Harman ayın (avgust) 
27-dä Moldova Respublikası kendi 
baamsızlık Gününü kutlêêr. Bu yıl 
o baamsızlıın artık 33-cü yıldönümü 
oldu.

Birleşik Milletlär Birliin (BMB) 
Moldova ofisin dayma koordinato-
ru Türk vatandaşkası Yeşim Oruç 
KAYA Harman ayın (avgust) 26-dan 
beeri işinä başladı.

Moldova BMB dayma 
koordinatoru Yeşim 
Oruç KAYA oldu

8-ci sayfa

 Vasile ŞOİMARU: “Biraz taa radi-
kal olabilirim. Ukrayna gibi, Rusiyanın 
saabi olan Moldova Mitropoliyasından 
kopma zamanı geler. Başlarını ya da 
boylarını boyunduraa nasıl sokêr. Mi-
lionnarca dolarlan gelennerin buraya 
geldiini bileriz. Etkili kuruluşlarımız 
islää çalışırsa, bu soruşun hemen ae-
roportta inildiindä çözüleceeni düşü-
nerim. Şaka diil, bir kuruşlan gelerim, 
düşünerim, ani mitropoliyaların soruş-
ları bu güz çözülecek”.

Güzä bizi zorlan 
Romın klisesinä 
mi geçireceklär?

“Çalışmak hem Birlik” (PAS) 
partiyasının deputatı Vasile ŞOİ-
MARU “TVR Moldova” kanalında 
Moldovanın tezdä Moldova Mitro-
poliyasından kopmasını söledi.

Gagauz Respublikasının kurul-
masının istoriyasını bilmeyennerä 
deyni, aklılarına getireriz, ani onu 
kurdu diil iki kişi, ama Gagauziyada 
yaşayan hepsi insannarın delegatla-
rı, angıları toplandılar Gagauz Halkın 
Üstolan Kongresinä da 1990-cı yılın 
Harman ayın (avgust) 19-da, halkla-
rarası zakonnara görä, bütün dünneyä 
bildirdilär, ani gagauzlar kurdular ba-
amsız Gagauz Respublikasını ozaman, 
açan Moldova Respublikası kendi 
baamsızlıını taa kazanmadıydı hem 
SSRBnın içindä bulunardı. Sade bir 
yıldan sora, açan SSRB daaldı, Moldo-
va bunu yapabildi.

Gagauz Respublikasının kurulma 
kararını aldı Gagauz Halkın Üstolan 
Kongresinä ayırılan 450 deputat, ama 
taa ileri, o deputatlar 1990-cı yılın 
Orak ayın (iyül) 22-dä ilktän 411 oylan 
Gagauz Milli Gimnasını (laflar – Todur 
ZANET, muzıka – Mihail KOLSA), 
Gagauz Milli Bayraanı kablettilär.

Herliim, büün bizä kahraman hem 
bilmäm ne kurucu-bobaları gösterilän 
satkın eriflär 1994-cü yılda, Gagauziya 
(Gaguz Yeri) avtonomiyamısına kayıl 
olmaydılar hem Gagauz Respublika-
sını satmaydılar o Respublika büün dä 
yaşayaceydı. Şindi sä avtonomiyamızı 
da kaybederiz.

Bölä bir Anmak taşın kurulması 
Gagauziyada seftä hem pek sevindirici 
oldu. Bu – geçän üzyılın 80-ci – 90-cı 
yıllarında kendi halkı için yanan hem 
kurban hazır olmaa insannarın önündä 
bir borçtur.

Bu taş Çadır kasaba Sovetinin ka-
rarınnan hem primarın çalışmasınnan 
kuruldu. Onun için Anmak taşın açıl-
masında ilkin nasaat etti Çadır primarı 
Anatoliy TOPAL. Nedän sora Gagauz 

Respublikasını kurmakta zaamet edän 
veterannar da kendi sözlerini söledilär.

Çadırdakı Gagauz Respublikasını 
kurmakta zaamet edän çadırlılara An-
mak taşın açılış bezini çekmää deyni 
hak verildi veterana Mihaiş Mironoviç 
PAVLÜKa.

Anmak taşın açılmak sırasında pay 
alan insannar bir minutluk susmaylan 
andılar artık aramızda olmayan veteran-
narı hem Anmak taşa çiçek koydular.

Moldova premyer-ministrusu Do-
rin REÇAN buluşmalarda annattı 
Moldovada islää yaşamak için, söledi 
Moldova pravitelstvosunn yardımın-
nan burada yapılan hem yapılacek inf-
rastruktura proektları için hem urgu-
ladı, ani seviner görmää büünkü hem 
evropalı Moldovaya cannarı baalı olan 
komratlıları.

Dorin REÇAN buluştu hem selfi 
yaptı yortuya hazırlanan hem burada ser-
gi yapan ustalarlan da.    Patret: gov.md

Buluşmada Moldova premyer-mi-
nistrusu Dorin REÇEAN açıkladı, 
ani cümnä ömüründä gençlerin büük 
rolü var hem memleketin ana kararla-
rın alınmasında onnarın katkıları pek 
önemnidir.

Premyer-ministru annattı gençlerä 
devlet servicindä ödenän stajirovka 
yapmak için programasını. Canabisi 
urguladı, ani stajorlar aylık 3000 ley 
vergisiz stipendiya kablederlär hem, 
stajirovkayı başardıynan, devlet işinä 
konkursuz alınêrlar.

Kendi tarafından gençlär premyer-
ministruya türlü soruşlar koydular, 
angıların arasında vardılar evropalı 
integrațiya proțesınnan ilgili, haber 
kaynaklarına ulaşma kolaylıkları hem 
dezinformațiyaya karşı koymak.

Dorin REÇEAN, gençlerä danı-
şarak, dedi: “Evimizdä taa islää bir 
yaşamak birliktä kururuz – bu bizi 
birleştirän memleket proektı!”

Patretlär: gov.md

Gagauz Respublikasının kurulmasının 34-cü yıldönümü bakıldı
Çadırlı veterannara Anmak taşı

2024-cü yılın Harman ayın (avgust) 19-da Gagauziyanın Çadır kasabasının 
“Enseyiş” parkında kuruldu bir Anmak taşı, neredä Gagauz Respublikasını 
kurmakta zaamet edän 53 çadırlının adları hem duuma yılları yazılı.

Komradın baş meydanında kurulma
tantalalı bir gösteriylän bakıldı

Harman ayın (avgust) 19-da Komradın baş meydanında tantalalı bir 
gösteriylän bakıldı Gagauz Respublikasının kurulmasının 34-cü yıldönümü-
nü, angısında lafettilär taa çok onnar, kim Gagauz Respublikasının kurul-
ması için may bişey bilmeer hem o iştä pay almadılar.

Dorin REÇEAN
Komrada buyur etti

Harman ayın (avgust) 17-dä, 
Komrat kasabasının sıradakı yıldö-
nümü bakılma günündä, Moldova 
premyer-ministrusu Dorin REÇEAN 
buyur etti da geldi Komrada, buluş-
maa deyni kasabanın primarınnan 
hem erindeki iş adamnarınnan.

Gagauziyadan hem Taraklıdan gençlerimiz
Moldova Premyer-ministrusunnan buluştular

2024-cü yılın Harman ayın (avgust) 26-da Moldova premyer-ministrusu Dorin REÇEAN buyur etti Kişineva Ga-
gauziya (Gagauz Yeri) administrativ-teritorial avtonomiyasından hem bulgarların Taraklı kasabasından gençleri, 
ani kendi erlerindä cümne işlerindä aktiv pay alêrlar.

2024 yılın Canavar ayın (oktäbri) 20-dä olacek Moldova Prezidentı seçimnerinä karşı

Büünkü günädän Moldova Prezi-
dentı olmaa isteyän kandidatlar:

Maya SANDU, Moldovanın büün-
kü prezidentı;

İrina VLAH, Gagauziyanın eski 
Başkankası; 

Aleksandr STOYANOGLU, Mol-
dovanın gagauz olan eski Baş proku-
roru;

İon KİKU, eski pemyer-ministru;
Vlad FİLAT, eski pemyer-minist-

ru;
Tudor ULYANOVSKİY, eski dı-

şişleri hem Evropaya integraţiya mi-
nistrusu;

Renato USATIY, “Bizim Partiya” 
partiyasının predsedateli;

Andrey NASTASE, eski içişleri 
ministrusu;

Nataliya MORAR, jurnalistka;
Vasiliy TARLEV, eski pemyer-mi-

nistru;
Viktoriya FURTUNA, eski proku-

ror;
Valeriu PLEȘKA, eski korunmak 

ministrusu;
 Vasiliy BOLÄ, “Enseyiş” blokun-

dan Moldova parlamentın deputatı;
Oktavian ȚIKU, “Birliktä” blo-

Kim kurmuş bu saytı belli diil. Bir iş 
şaşırdêr: romun dilindä “Mirotvorets” 
lafı yok. Onun karşılıı romıncada – “Pa-
cificator”. Ozaman sayatın adı nedän 
“Mirotvorets” da diil “Pacificator”?

Bakmadaan ona, ani saytı kurannar 
açıkladılar, ani bu sayta koyulêrlar kri-
minal avtoritetları, politikacılar hem 
cümne aktivistleri, angıların Rusiya 
Federațiyasınnan baalntılarında şüpä 
var hem dä onnara “kreminal avtori-
tetı”, “Kremli agentları”, “rus maasuz 
slujbaların etkiliyici agentları” gibi 
damgalar urulêr, bu uurda cümnedä 
başka düşüncülär da var. Örnek ola-
rak, Moldovanın eski vițe-premyer-
ministrusu Aleksandr MURAVSKİY 
kendi  Facebook sayfasında açık-
ladı, ani o sayêr ki, “bu saytta artık 
yayınnanêr dosyelar politikacılara hem 
aktivistlara, kimin bakışları uymêêrlar 
kuvettä bulunan “Çalışmak hem Bir-
lik” (PAS) partiyasının pozițiyasına.

Moldova pravitelstvosunun prem-
yer-ministrusu Dorin REÇEAN artık 
selemnadı bu saytın peydalanmasını, 
pres-sekretari Daniel VODA sa açıkla-
dı, ani “pravitelstvo bu saytı kurmadı 
hem onun peydalanmasınnan pravi-
telstvonun ilgisi yok”.

Bu fasıl “Mirotvorets.info” say-
tı açıldıı gibi, Moldova Parlamentın 
“Enseyiş” grupasının deputatı Marina 
TAUBER danıştı hakları koruyan or-
gannarına, baksınnar ukraynalı «Ми-
ротворец» saytın moldovalı analo-
gunun ekstremizma belirtileri dolayı 
durumunu.

Şindilik bu sayta 30-un dolayın-
da kişinin patretleri hem, sayta görä, 
ne oldukaları hem buraya erleştirilmä 
sebepin yazısınnan patretleri koyulu. 

Bu țivilizațiyalı dünnääsında ezmäk 
iş için Aleksandr STOYANOGLU bölä 
açıklama yaptı: “Bezbelli, kim sä be-
enmedi benim tarafımdan referenduma 
yapılan hem verilän kantarlamamı, ani 
o gelecek olay sade bir cambazlıktır. 
Bölädir “islää vakıtların” țenzura üzü: 
devlet kuvetleri tarafından anonim 
hem az bilinän saytlar önä sürülerlär, 
ama transparentlı platformaları ar-
kaya sürerlär ya da onnara blokada 
yapêrlar”.

Herbir patredin üstündä da “persona 
non grata” damgası var.

Te o kişilerin kimileri: Moldovanın 
gagauz olan eski Baş prokuroru hem 
prezidentlää kandidat Aleksandr STO-
YANOGLU, Gagauziyadan Moldova 
Parlamentın deputatı Aleksandr SU-
HODOLSKİY, Gagauziya Başkankası 
Evgeniya GUȚUL, Gagauziya İspol-
komu predsedatelin birinci yardımcı-
sı Viktor PETROV, Gagauziya Baş-
kankasının danışmanı Mihail VLAH, 
Gagauziyanın eski Başkankası hem 
prezidentlää kandidat İrina VLAH, 
Moldovanın eski prezidentı hem 
Soțialistlär partiyasının başı İgor DO-
DON, Moldova Parlamentın deputatı 
Marina TAUBER, kaçak oligarh İlan 
ŞOR, kaçak biznesmen Veçeslav PLA-
TON, jurnalist Dimitriy BUYMİST-
RU, jurnalist Dimitriy ÇUBAŞENKO, 
jurnalistka hem prezidentlää kandidat 
Nataliya MORAR h.t.b.

Taa ileri Aleksandr STOYA-
NOGLU açıkladıydı, ani “yaklaşan 
konstituțiyalı referendumun Moldova-
nın Evropaya girmesinnän hiç bir ilgisi 
yok – bu Maya SANDUnun referendu-
mu”.

Aleksandr STOYANOGLU sayêr, 
ani büünkü durumda “referendum – 
bu vatandaşların politika prințiplarına 
görä zorlan diskriminațiya tertipidir 
hem da cümnenin taa islää hem taa dü-
şük kastalara bölmenin bir yoludur”. 

kundan eski gençlik hem sport minist-
rusu;

Alexandru ARSENI, Moldova 
parlamentın eski deputatı; 

İgor MUNTEANU, CUB partiya-
sının  liderı.

Not. Başlayıp Harman ayın (av-
gust) 21-dän beeri, bu insannar, 
ofițial kandidatlık için, başladılar 
dokumentlerini hem danışmalarını 
MSKya (Merkez Seçim Komisiyası) 
vermää.

Topluluun adından STOYANOGLUnun 
açıklamasına yapılan blokada

Moldovanın gagauz olan Baş prokuroru hem Moldova Prezidentliinä 
kandidatlaa hazırlanan Aleksandr STOYANOGLU açıkladı, ani Orak ayın 
(iyül) 28-dä, onun Moldovada Canavar ayın (oktäbri) 20-dä yapılacek refe-
renduma kritikasınnan videorolii, yayınandıktan sora bir saadın içindä Tik-
Tok tarafından blokada altına düştü, bildirer noi.md.

Prezident olmaa isteyän kandidatlar 
kendilerini açıklamaa başladılar

Harman ayın (avgust) 1-dän Moldova Prezidentı seçimnerinä koşulmaya 
ofițial start verildi. Ama bu günü beklämedään dä, taa öncä, Prezident ol-
maa isteyän kandidatlar kendilerini açıklamaa başladılar.

Sayatın adı nedän “Mirotvorets” da diil “Pacificator”
Moldovada peydalandı Ukraynanın «Миротворец» saytının ikizi – “Mirotvorets”. Bunu cümneyä ilkin ken-

di Facebook sayfasında açıkladı Moldovanın eski vițe-premyer-ministrusu Aleksandr MURAVSKİY. Moldova-
nın bu saytın başında yazılı: “Mirotvorets.info – reprezintă o bază de date cu persoane care au săvîrșıt/săvîrșesc 
acțiuni contra intereselor națıonale ale Republıcıı Moldova” (“Mirotvorets.info – Moldova Respublikasının milli 
intereslerinä karşı gidän/yapan kişilerin er aldıı bir bilgi bazası”).



30 Harman ay 2024

30 Avgust 2024

Harman ayın (avgust) 9-da, IX-cu 
Hun-Türk Kurultayı çerçevesindä olan 
Vengriya Parlamentın maasuz toplan-
tısına çaarıldılar delegațitaların temsil-
cileri hem Vengriya parlamentın tribu-
nasına buyur edildi Türk İşbirlii hem 

Koordinaţiya Agenstvosunun (TİKA) 
Başkan Yardımcısı Dr. Mahmut ÇE-
VİK, angısının oradan nasaatı pek 
önemni oldu hem Vengriya deputatla-
rın tarafından hoşluklan kabledildi.

Vengriya Parlamentın tribuna-
sından TİKA Başkan Yardımcısı Dr. 
Mahmut ÇEVİK urguladı: “pek önem-
ni, ani Türk dünnääsı birlik, barabarlık 
hem dayanışma içindä bulunêr”.

Dr. Mahmut ÇEVİK belerledi, ani 
“TİKA olarak ortaya koyduklarları 
proektlarlan bu birlää ileri dooru da 
katkı vereceklär”.

IX-cu Hun-Türk Kurultayın açı-
lışında pay aldılar Vengriya Parla-
mentı Başkan Yardımcısı Sándor 
LEZSÁK, KKTC parlament Başkanı 
Zorlu TÖRE, TBMM deputatları İl-

yas TOPSAKAL hem Turan HASAN, 
TİKA Başkan Yardımcısı Dr. Mahmut 
ÇEVİK, TÜRKSOY Genel Sekreteri 
Sultan RAEV, Türk Devletleri Teşkila-
tı Genel Sekretari Kubanıçbek ÖMÜ-
RALİYEV, TÜRKPA Genel Sekretari 
Mehmet Süreyya ER hem başkaları.

IX-cu Hun-Türk Kurultayı açıldı 
delegațiyaların tribuna önündä para-
dınnan hem oradan türk devletlerin 
bayraklarınnan atlıların geçmesinän. 
Bundan kaarä Kurultayın yarışma 
programasında vardı atlı duancılık 
gösterisi, atlılar yarışması, orta Aziya-
nın “Kökbörü” sportu (açan atlılar biri 
birlerindän koçu kapêrlar), atlı okçu-
ların “Turan kuboona” yarışması, ya-
yan okçuların ok atması, kılıç duêlleri, 
arapnik patlatması, güreş hem atlı gü-

Biz türk dünnääsının bir payıyız – 
Vengriyada IX-cu Hun-Türk Kurultayı

2022-ci yılda anılmış gagauz kul-
tura insanı Vera SİBOVAnın teklifinä 
görä hem TİKA tarafından kabledelän 
22 multii (çizgi filmı) gagauzçaya 
çevirmäk proektı, 2023-cü yılda  saase-
lem başarıldıydı. Ama uşaklara izmet 
etmäk bu yol ansızdan eni bir proekt-
lan ilerledi – ilk gagauz hem gagauzça 

“Güneşä karşı” multiin yapılmasınnan.
Vera SİBOVAnın önderciliindä 

ozaman kurulan “Çemrek Film” studi-
yası becerdi bir yılın içindä gagauzla-
rın adetlerini hem sıralarını gösterän bu 
“Güneşä karşı” multiin 1-ci bölümünü 
başarmaa hem, ona romınca subtitra 
yapıp, dünneyä baaşlamaa.

“Çemrek Film” studiyasının ilk
gagauzça multii – “Güneşä karşı”

Türk İşbirlii hem Koordinaţiya Agenstvosunun (TİKA) yardımınnan 
Gagauziyanın “Çemrek Film” studiyası başa çıkardı “Güneşä karşı” ilk ga-
gauz hem gagauzça multii yapılmak proektın 1-ci bölümünü.

Karabinerların “SUD” baş regi-
onal direkțiyası kuruluşun 30 yıl-
dönümü kutlamasında, Moldova 
Respublikasının içişleri ministerlii 
zaametçileri hem erindeki kuvetlerdän 

Karabinerların “SUD” regional 
direkțiyasının kuruluşun 30-cu yılı

Moldova Respublikasının içişleri ministerlii 1045-ci Asker bölümü kara-
binerların “SUD” baş regional direkțiyasının kuruluşu Orak ayın (iyü) 30-
da kendisinin kurulmasının 30-cu yıldönümü kutladı.

kaarä, pay aldı Türkiye Gagauziya 
Komrat Başkonsulu Adnan HAYAL, 
angısı candan-ürektän kutladı karabi-
nerları hem onnarın komandirlerini bu 
gözäl yıldönümünnän. 

reş hem başka işlär dä. Bundan kaarä 
Kurultayın kultura programasında 
konțertlär oldu, angılarında Ukrayna-
dan gagauzka Natali DENİZ pay aldı.

2024-cü yılın Harman ayın (avgust) 9-11 günnerindä Vengriyanın Bács-Kiskun Bölgesinin Bugac kasabasının 
kenarında geçti IX-cu olan Hun-Türk Kurultayı, angısında bütün dünnäändan türk kökenni soyların temsilcileri 
pay aldılar. Onnarın arasında gagauzlar da vardı.

Moldova olimpiadacıları Parijda 
geçän  XXXIII-cü Yaz Olimpiada bölä 
esabı gösterdilär – 4 medali (1 – gü-
müş hem 3 bronza). Beşincisi da ola-
ceydı, ama Olimpiadakı sudyalık pek 

Olimpiadada pnevmatika pisto-
letindän 10 metraya ateş etmektä, Yusuf 
DİKEÇ atıcıyka Şevval İlayda TAR-
HANnan bir ortak komanda olarak, gü-
müş medaliyi aldılar. Bu uurda medali 
istoriyada Türkiye için ilk olduu için 
hem Yusuf DİKEÇin atışta maasuz ter-
tipleri (gözlük hem kulaklık) kullnma-

Bu iş oyuncak olaydı onu, be-
kim, annamaa kolayı olaceydı. Ama 
bu – XXXIII-cü Yaz Olimpiadasının 
OFİȚİAL açılışıydı. Demeli Evropa o, 
ne OFİȚİAL açılışta gösteriler: Hristi-
an dinimizi gülmää almak, Olimpiada 
bayraana tükürmäk, sikilikleri önä çı-
karmak, LGBT propagandası hem po-
litika oyunnarı yapmak, sportsmennarı 
ezmäk. Taa nelär acaba? 

Ani açılışta türlü “demokratiyalı” 
işlär olacek – belliydi. Ama, ani Olim-
piadayı hazırlayannar satanistlar bölä 
açıktan hristiannıın üstünä paklana-
ceklar hem tüküreceklär, bunu buynuz-
lu kendisi dä bu düündän beklemäzdi.

Olimpiadanın açılışında hristiannı-
ın en ayozlu işinä – “Saklı Veçerä (Son 
avşam imeesi)” masasına – mındarlık 
atıldı. İsus Hristozu burada neredäsä 
150 kilalık bir lesbiyanka gösterdi. 
Türlü sikiliklär, sakallı “karılar” hem 
başka maskaralar da “apostol” oldular. 
Bir da – masa üstündä çıplak hem ma-
avi boyalı bir erim esabı manaf oynadı.

Hristiannıın üstünä bu mındar ata-
kaya karşı bütün dünnää kalktı: dev-
let adamnarı, politikacılar, iş adam-
narı, jurnalistlär, HALİZ hristiannar, 
katoliklär, Vatikan, popazlar, ii neetli 
insannar. Te onnarın sade birkaçın söz-
leri:

Vladimir FİLAT, politikacı: “Bän 
hristianım, bän tolerantlıyım, bän an-
nayanım, ama bölä işi kabletmeerim. 
Herliim bu Evropa annamına gelirsä, 
ozaman bän o Evropayı istämeerim”.

İlon MASK, amerikalı iş adamı: 
“Olimpiadanın açılışı – hristiannıı ba-
san saygısızlık... zere hristiannık dişsiz 
oldu”.

Grețiyanın pronews.gr inter-
net portalı: “Olimpiadanın açılışı – 
țivilizațiyanın hem hristiannık kultura-
sının batkınnıı”.

Tomaş TRABA, Slovakiyanın vițe-
premyer-ministrusu: “Olimpiadanın 
açılışı hristiannıın ayozlu işlerinä karşı 

Parijda şeytannar düünü: Olimpiadanın açılışı – 
țivilizațiyanın hem hristiannık kulturasının batkınnıı

Orak ayın (iyül) 26-da Franțiyanın baş kasabasında Parijda geçän XXXIII-cü Yaz Olimpiada oyunnarın açılışında bir haliz bir şeytannar düünü oldu: 
Olimpiadayı hazırlayan satanistlar Hristiannıın üstünä paklandılar, Üülen Koreyanın komandasına Koreya Halk-Demokratiyası Respublikasının koman-
dası dedilär, Olimpiada bayraanı başaşaa astılar...

olan bu iirenç iş... o üzerä karar aldın 
Olimpiadanın kapanışına katılma-
maa”.

Görersiniz sadomitlär hem türlü 
yalayannar dünneyi nereyi götürerlär 
hem, şeytannar düünneri yapıp, ne 
maskaralıkları üstümüzä getirerlär!

Bezbelli bu maskaralık mındarlıını 
kürümää deyni, o günü Olimpiadanın 
OFİȚİAL açılışında göklär yırıldı da 
oradan şırıl-şırıl bakırlardan dökän 
büük yaamur yaamaa başladı, ama o 
da kurtarmadı.

Allahım, Panayıyacıım, bukadara-
dan da olmaz!

Todur ZANET

Dünnää şaştı bu adama, ama
yanında bir da karı vardı

Dünnää şaştı, açan gördü nicä Türkiyedän becerikli atıcı Yusuf DİKEÇ, 
pnevmatika pistolettän 10 metraya ateş etmektä, maasuz tertipleri kullnma-
daan hem bir eli cöbündä, Yaz Olimpiada oyunnarında gümüş medaliya aldı.

ması hem bir eli cöbündä olduu için, 
bu adam dünnää cümne aalarında türlü 
memnarın da kahramanı oldu.

Yusuf DİKEÇin ortaa Şevval İlayda 
TARHAN sa 24 yaşında hem artık Ev-
rupa karılar takım rekordun, Dünnää 
çempionatın hem da Olimpiadanın gü-
müş madalilerin saaabiykası.

Moldova Olimpiadacılarını 
evdä çiçeklän karşladılar

Parijda olan XXXIII-cü Yaz Olimpiada oyunnarıda pay alan moldovalı 
sportsmennar Harman ayın 12-dä evä döndülär. Kişinev aeroportunda on-
narı karşladılar yakınnarı, dostları, Moldova prezidentı Maya SANDU hem 
Moldova Respublikasının içişleri ministerliin ministrusu Adrian EFROS.

yufka olduu için o medaliyi, şindilik, 
kaybettik.

Medalilär için söleyeräk, açıklaya-
lım o medalileri kazanan kahramanna-
rın adlarını: 6-cı sayfada

Sonu. Çeketmesi 5-ci sayfada 

Amerika Birleşik Devletlerindä 
(ABD) çıkan “The Guardian” gazeta-
sına açıklamada ABD Massachusetts 
devletinin Salem kasabasında bulu-
nan Satanist Klisesinin kurucu ortaa 
Lucien GREAVES bildirdi, ani “Sa-
tanizma elçileri Florida devlet şkola-
ların koridorlarında dolaşaceklar”.

Florida devlet şkolalarına Satanistla-
rın gelmäk kolaylıını verdi bu devletin 
aşırı saacı gubernatorun Ron DeSantisın 
“şkolalarda din sayısını zeedeletmää” 
savaşmasınnan ilgili Zakon proektı. 
ABD Massachusetts devletinin Salem 
kasabasında bulunan Satanist Klisesinin 
kurucu ortaa Lucien Greaves açıkladı, 
ani Ron DeSantisın bu Zakon proektı-
na karşı protest ederäk, Satanist Klisesi 
hazır volontör olarak kendi popazları-
nı, kapelan olarak, devlet şkolalarına 

parasız yollamaa da Satanizma elçileri 
Florida devlet şkolaların koridorlarında 

Gümüş medaliyi karılar arasında ser-
best güreştä 57 kg kategoriyasında aldı 
Anastasiya NİKİTA. Bronza medalilerini 

Moldova Olimpiadacılarını evdä çiçeklän karşladılar

kazandılar dzüdocular Denis VİERU (66 
kg) hem Adil OSMANOV (73 kg), hem 
da kanoecı Sergey TARNAVSKİY (tek-
kanoe kürek çekmesi, 1000 m).

Bakarak Moldovanın Olimpiada-
larda kazanan medalilerinä göreriz, 
ani, 1996-cı yıldan bu günädän, sekiz 
Yaz Olimpiada oyunnarında Moldova 

10 medali kazandı (3 – gümüş, 7 – 
bronza).

Moldovada 11-ci medali da olacey-
dı, ama aar atletımızın Marian ROBU-
nun yolunu kesmää deyni, genä yufka 
sudyalık tarafından “yannışlıklan”, 
3-cü eri verdilär italiyalı aar atleta, 
angısının denemeleri arbitralar tarafın-
dan kabledilmedi. Bu uurda Moldova 
aar atletika Federațiyası protest etme-
sini açıkladı.

Moldova tarafından Yaz Olimpiada 
oyunnarında birdän 4 medali kazan-
maa – bu büük bir başarı. O üzerä dä 
olimpiadacıları memlekettä şenniklän 
hem çiçeklärlän karşladılar. 

Belli ki, başta Olimpiada medali-
lerini kazanannar serbest güreşçiyka 
Anastasiya NİKİTA, dzüdocular Denis 
VİERU hem Adil OSMANOV, hem dä 
kanoecı Sergey TARNAVSKİY olarak, 
Moldovanın bütün  olimpiadacıları-
nı hem onnarın trenerlarını eraplanın 
merdivenin yanında karşladı Moldova 
prezidentı Maya SANDU.

Sora da, çıkışta, Granița polițiyasının 
orkestrası muzıkasınnan, çiçeklän hem 
palma düülmesinnän onnarı artık karş-
ladılar yakınnarı hem dostları.

Patretlär: Facebook/Maia Sandu 
hem Facebook /IGCMoldova

XVII-ci Yaz
Paraolimpiada
oyunnarında
Moldovadan 5 kişi 
pay alêr 

ABDnın Florida devletindä Satanistlar 
şkolalarda nasaat edeceklär

dolaşasınnar hem nasaat etsinnär, yazêr 
“The Guardian”.

Harman yaın 28-dän Çiçek ayın 
8-dän Parijda geçer XVII-ci Yaz Pa-
raolimpiada oyunnarı, neredä Mol-
dovadan da 5 kişi pay olêr.

Moldovanın Paraolimpiada ko-
mandasına girerlär: dzüdocular – Oleg 
KREȚUL, İon BASOK hem İnna 
ÇERNEY, pauêrliftingatcıyka – Larisa 
MARİNENKOVA, paraatlet – George 
SPINU.

XVII-ci Yaz Paraolimpiadasına 
yollanaceykana, paraolimpiada sport-
smennarını kabul etti Moldova prezi-
dent Maya SANDU hem verdi onnara 
memleketin bayraanı.



da ikincisi yapılan gagauz dilindä 
“ENİ TÜRKÜ” Regional yarışması-
na yol veriler. Yarışmada pay almaa 
isteyennär danışmalarını lääzım Kasım 
ayın 25-dän gagauzcultura@gmail.
com adresinä yollasınnar: 

Yarışma bu yıl da 3 nominațiyada 
yapılêr:

1. En islää muzıka hem aranjirovka;
2. En islää peet;
3. En islää türkücü.
Yarışma için taa derindän bu tele-

fonda 0298 2-49-35.

Valkaneş Kultura 
evin enilenmesi için, 
onu taa duvarlaradan 
söktülär hem kazı-
dılar da şindi bütün 
remontlan hepsi iç 
hem dış işlär yapıla-
cek hem odalar eni-
lenecek: kabinetlär, 
soyunma odaları 
hem 800 kişilik ak-
tovıy zal enidän ter-
tiplenecek, pençerä-
kapu diişecek, eni 
ventiläțiya sisteması 
kurulacek, duvarlar suanacek hem 
gipsokartonnan kaplanacek, duvarlara 
yısıtma kaplaması yapılacek. Bundan 
kaarä Kultura evin fasadı enilenecek, 
dış şafklandırma işleri yapılacek, evin 
dolayanı donaklanacek.

Lițeylerin reytingı üç gösteriyä 
görä kurulu: 1 – lițeyin bakalavra ekza-
mennarını verän üürencilerin proțentı; 
2 – lițeyin bakalavra ekzamennarında 
ortalama balı; 3 – üürencilerin üç yılda 
ortalama balı.

Açıklanêr, ani bu yıl, 312 lițeydän 
132-dä üürencilerin 100% bakalavra 
ekzamennarını verdilär. Onnardan 22 
üüredicilik kuruluşlarında ortalama bal 
8 hem sekizdän üüsek.

Moldovada bakalavra ekzamenna-
rına görä lițeylerin reyting listesindä 
Gagauziyanın lițeyleri bölä erlerdä 
bulunêrlar:

40. KAZAYAK küüyün Teoretik 
Lițeyi Cümne Kuruluşu (ortalama bal 
– 7,56);

49. KONGAZ küüyün “Todur Za-
net” Teoretik Lițeyi Cümne Kuruluşu 
(7,4);

58. BAŞ KÜÜYÜ (KİRSOVO) 
“Mihail Tuzlov” adına Teoretik Lițeyi 
Cümne Kuruluşu (7,3);

59. KONGAZ küüyün “Suleyman 

Demirel” Moldo-Türk Teoretik Lițeyi 
Cümne Kuruluşu (7,3);

66. KOMRAT “Gavril Gaydar-
cı” Teoretik Lițeyi Cümne Kuruluşu 
(7,26);

87. KOMRAT “Mihai Emines-
ku” Teoretik Lițeyi Cümne Kuruluşu 
(6,97);

104. KOMRAT “Nikolay Tretya-
kov” Teoretik Lițeyi Cümne Kuruluşu 
(6,85);

110. VALKANEŞ “Luceafărul” Te-
oretik Lițeyi Cümne Kuruluşu (6,75);

124. KOMRAT “Dimitriy Mavro-
di” Teoretik Lițeyi Cümne Kuruluşu 
(6,56).

149. ÇADIR “Mihail Guboglu” Te-
oretik Lițeyi Cümne Kuruluşu (7,3);

155. KOMRAT “Dimitriy Karaço-
ban” Teoretik Lițeyi Cümne Kuruluşu 
(6,7);

169. ÇADIR “Orizont” Özel Üüre-
dicilik Kuruluşun Teoretik Lițeyin Ça-
dır filialı (7,09);

173. KIPÇAK küüyün “Semön Ba-
ranovskiy” Teoretik Lițeyi Cümne Ku-
ruluşu (7,57);

205. VALKANEŞ “Axentiy Dolj-
nenko” Teoretik Lițeyi Cümne Kuru-
luşu (6,96);

215. KOMRAT Sport İnternat-
Lițeyi Cümne Kuruluşu (6,21);

231. ÇADIR “Valentin Moşkov” Te-
oretik Lițeyi Cümne Kuruluşu (7,14);

242. AVDARMA küüyün “Dimit-
riy Çelengir” Teoretik Lițeyi Cümne 
Kuruluşu (7,74);

248. ÜTÜLÜ küüyün “Saveliy 
Ekonomov” Teoretik Lițeyi Cümne 
Kuruluşu (7,33);

301. ÇADIR “Mihail Çakir” Teore-
tik Lițeyi Cümne Kuruluşu (7,3);

306. KIPÇAK küüyün “Boris Ya-
nakolu” Teoretik Lițeyi Cümne Kuru-
luşu (6,43).

Bakalavraya görä Gagauziya lițeylerin reyting sırası
Moldova üüredicilik ministelii açıkladı bakalavra ekzamennarında alınan balların sırasına görä lițeylerin reyting 

listesini. Moldova üüredicilik ministelii bildirdi, ani bakalavra ekzamennarında bu yıl 367 üüredicilik kuruluşundan 
üürencilär pay aldı. Onnarın arasında 312 lițey var.

Bıldır, Ga-
g a u z i y a n ı n 
kultura Up-
ravleniyasının 
çalışmasınnan 
Komrat kultu-
ra Evindä geçti 
I-ci “ENİ TÜR-
KÜ” yarışması, 
neredä pay aldı 
16 yarışmacı 18 türküylän.

Şindi Gagauziyanın kultura Up-
ravleniyası bildirdi, ani 2024-cü yıl-

Bütün bu kapital remont için 14 
milion ley verildi. Onnarın 1,5 milio-
nunu, kontribuțiya olarak, gagau hal-
kın parası olan Gagauziya bücetından 
ayırıldı. Kalanı Regional ilerlemesi 
Agenstvosu tarafından verildi.

Valkaneş Kultura evini enilederlär
Sovet vakıdın 60-cı yıllarında yapılan Valkaneş Kultura evinä enidän 

büük bir enilenmä yapılêr, çünkü,  2009-cu yılda burada yapılan son kapital 
remonttan sora, bitki vakıtlar o genä heptän dökülmää başladıydı.

Gagauz dilindä II-ci “ENİ TÜRKÜ” 
Regional yarışması açıldı

“Gagauz renkleri – 2024” resim-
cilerin açık havada halklararası sim-
poziumunda pay alan Gagauziyadan, 
Türkiyedän hem Azerbaycandan 10 
resimci 8 günün içindä gagauzların 
yaşamasınan, adetlerinnän, hem kul-
turasınnan ilgili çeşitli tehnikalar-
da 39 resim yarattılar. Bu resimnär, 
Komrat regional resim Galereyasında 
sergilenmesindän sora, onun fonduna 
geçeceklär.

Resimcilerin açık havada halklara-
rası simpoziumun kapanışında söz ala-
rak, Gagauziya kultura Upravleniyası-
nın başı Marina SEMENOVA, hepsi 
katılımcı resimcilerä şükür ederäk, on-
narı büük başarılarlan kutladı hem ur-
guladı, ani “bir aftanın içindä resimcilär 

“Gagauz renkleri – 2024” resimcilerin
açık havada halklararası simpoziumu

“Gagauziya (Gagauz Yeri) özel hak statusu için” Zakonun kabledilmesi-
nin 30-cu yıldönümünä adanmış olarak, Gagauziyada geçti “Gagauz renk-
leri – 2024” resimcilerin açık havada halklararası simpoziumu, angısını 
TÜRKSOY katkısınnan hazırladı Gagauziya kultura Upravleniyası.

Gagauziyanın kulturasına dokundular 
hem, kendi talantları prizmasından 
geçireräk, duygularını, Gagauz tarafına 
bakışlarını resim bezlerindä sergilemää 
kolaylıını buldular”.

Ayırıca Marina SEMENOVA, 
TÜRKSOY öndercilerinä danışarak, 
dedi: “Yardımınız için şükür ederiz, 
ilerlerdä dä sizinnän işbirliinä umut 
ederiz. Çünkü o işbirliinä büük paa ve-
reriz hem bileriz, ani o yardımnar hem 
işbirlii türk halkların kulturasının dina-
mikalı ilerlemesinin anaktarıdır”.

“Gagauz renkleri – 2024” resim-
cilerin açık havada halklararası sim-
poziumun kapanışında hepsi katılan 
resimcilerä Metinnik Diplomnarı ve-
rildi.

Dr. Yakup ÖMEROĞLUnun 
aylesinä acızgannıını bildirmäk için 
hem Canabisinä bitki saygılarını 
vermää deyni ölüyü kaldırma sırasına 
geldilär onun dostları, yazıcılar, kul-
tura hem devlet adamnarı, politikacı-
lar, bakannar (ministrular) hem millet 
vekilleri (deputatlar), rektorlar hem 
profesorlar, sıradan insannar, angıların 
arasında vardılar 22. Dönem TBMM 
Başkanı Bülent ARINÇ, Türkiye kul-
rura hem turizma Bakan Yardımcısı Dr. 
Serdar ÇAM, TİKA Başkan Yardımcı-

sı Dr. Mahmut ÇEVİK, TÜRKSOY 
Genel sekretari Yardımcısı Sayit YU-
SUF, taa çok-çok insannar Türkiyedän, 
Balkannardan hem Orta Aziyadan.

Dr. Yakup ÖMEROĞLUnun top-
racıı ilin olsun! Allaa onu saa yanına 
kabletsin!

Dr. Yakup ÖMEROĞLU, Tür-
kiyenin Çankırı kasabasında 1966-
ci yılda duudu. Yazıcı, gazetacı, 
bilimnär doktoru, Universitet profe-
soru, kultura adamı. Çok literatura 
hem aaraştırma kiyatların avtoru. 

Ondan zeedä sayısız literatura hem 
jurnalistika ödüllerin saabisi. Onun 
yaratmakları Türkiyedä, Azerbay-
canda, Kazahstanda, Kirgizistanda, 
Gagauziyada hem başka erlerdä 
tiparlandılar. Canabisinin çalışma-
larınnan Türk Dünäsı Literatura 
Dergileri (Jurnalları) Kongreslerı 
yapıldı hem 2014-cü yılda Türk Dili 
Konuşan Ülkelär Yazarlar Birlii ku-
ruldu.

AYB Genel Başkanı Dr. Yakup 
ÖMEROĞLU, bir kultura elçisi 

Dostumuz Yakup ÖMEROĞLU son yoluna uurlandı
Harman ayın 17-dä Ankarada son yoluna uurlandı büük dostumuz, Türk birlii, barabarlıı hem literaturaylan 

kulturamız için canını verän Avrasya Yazarlar Birlii (AYB) Genel Başkanı Dr. Yakup ÖMEROĞLU. Aramızdan 
vakıtsız hem ansızdan ayırılan raametlinin ölüsünün kaldırılması Ankara Hacı Bayram Veli Camisindä yapıldı hem 
burada, onu son yoluna geçirmää deyni sayısız insan toplandı.

olarak, bütün ömürünü koydu Tür-
kiye hem Türk dünnääsı arasında 
kultura, literatura hem dostluk iliş-
kilerini kaavileştirmää hem bu uur-
da büük, başarılı hem önemni rolü 
yaptı. Onun bu çalışmaları unudul-
mayacek.

Olimpiadanın karı-
lar arasında boksta 57 
kg arlık kategoriyasında 
¼ finalında, açan hep-
si sudyalar karar aldılar, 
ani bulgar boksçuyka-
sı Svetlana STANEVA 
tarattı bu matçı gender 
testını geçämeyän Tay-
vandan transgendera Lin 
ÜYTİNä, Svetlana STA-
NEVA açıktan uzatmadı 
ona elini. Taa da beter, 

Harman ayın (avgust) 26-da Bir-
leşik Milletlär Birliin (BMB) Moldo-
va ofisin dayma koordinatoru Yeşim 
Oruç KAYA kendisinin atanmasınnan 
ilgili olarak akredetațiya mektuplarını 
Moldova dışişleri ministerliinä verdi. 
Sora da Moldovanın premyer-minist-
ru yardımcısı, dışişleri hem Evropa-

ya integraţiya ministrusunnan Mihai 
POPȘOYlan bir görüşmä yaptı.

Hep o günü Canabisi Moldova 
premyer-ministrusu Dorin REÇEAN-
nan görüştü.Görüşmedä Moldovanın 
Evropa Birliinä katılmasınnan ilgili 
hem memleketin çoklu krizislar içindä 
öncelik uurlar konuşuldu.

Moldova BMB koordinatoru
Yeşim Oruç KAYA oldu

Birleşik Milletlär Birliin (BMB) Moldova ofisin dayma koordinatoru 
Türk vatandaşkası Yeşim Oruç KAYA Harman ayın (avgust) 26-dan beeri 
işinä başladı.

Gender testını geçämeyennär
olimpiadakı karıları ezdilär

iki parmaannan kruçayı 
göstereräk, Svetlana STA-
NEVA gösterdi ne düşüner 
Olimpiada Oyunnarı hem bu 
matç için.

Taa ileri hep boksta gen-
der testını geçämeyän Aljir-
dan boksçuyka İman HE-
LİF, İtaliya buksçukasının 
Ancela KARİNİnin burnu-
sunu kırıp, 64 sekundta ezdi 
onu.

Yaz Olimpiadasının karılar arasında boksta 57 kg arlık kategoriyasında 
¼ finalındada bulgar boksçuykası Svetlana STANEVA açıktan uzatmadı elini 
Tayvandan transgendera Lin ÜYTİNä, angısı gender testını geçämedi.


